
MUSIQA MADANIYATI 
DARSLARIDA MULTIMEDIA 

VOSITALARIDA MUSIQA 
O‘QITUVCHISINING 
KOMPETENSIYAVIY 

TAYYORGARLIGI
Qudratova Elnoza Ismatillayevna

JDPI katta o‘qituvchi

Ismailova Sevinch
JDPU Musiqa ta’limi yo‘nalishi 2-kurs talabasi

G‘oibnazarov Elmurod
JDPU Musiqa ta’limi yo‘nalishi 2-kurs talabasi

Annotatsiya: Ushbu maqolada musiqa madaniyati darslarida multimedia vositalaridan foydalanishning ta’lim sifati va 
samaradorligini oshirishdagi ahamiyati yoritilgan. Shuningdek, multimedia texnologiyalaridan foydalanish orqali bo‘lajak 
musiqa o‘qituvchilarining kompetensiyaviy kasbiy tayyorgarligini takomillashtirish usullari va vositalari tahlil qilinib, amaliy 
tavsiyalar ishlab chiqilgan.

Kalit so‘zlar: ta’lim, innovatsion pedagogik texnologiyalar, axborot-kommunikatsiya texnologiyalari, kompetensiya, mul­
timedia, videoteknika, mediata’lim.
Abstract: This article highlights the importance of using multimedia tools in music culture lessons to improve the quality 
and effectiveness of education. It also analyzes the methods and tools for enhancing the professional competency of 
future music teachers through the use of multimedia technologies and provides practical recommendations.

Key words: education, innovative pedagogical technologies, information and communication technologies, competency, 
multimedia, video technology, media education.
Аннотация: В данной статье раскрывается значение использования мультимедийных средств на уроках музы­
кальной культуры для повышения качества и эффективности обучения. Также проанализированы методы и сред­
ства совершенствования профессиональной компетентности будущих учителей музыки на основе применения 
мультимедийных технологий и разработаны практические рекомендации.

Ключевые слова: образование, инновационные педагогические технологии, информационно-коммуникаци­
онные технологии, компетенция, мультимедиа, видеотехника, медиаобразование.

KIRISH
XXI-asrda axborot-kommunikatsiya ta’lim texnologiyalaridan samarali foydalanish hamda ularni ta’lim 

jarayonlariga faol jalb etish orqali o‘quvchi-yoshlarning bilim, ko‘nikma va malakalarini muntazam ravishda 
takomillashtirib borish vazifasi respublikamiz ijtimoiy-iqtisodiy hamda fan-texnika taraqqiyotining muhim omiliga 
aylanib bormoqda.

“Bugungi kunda, – deb yozgan edi O‘zbekiston Respublikasining Birinchi Prezidenti Islom Abdug‘aniyevich 
Karimov, – umumiy e’tirofga ko‘ra, XXI-asr globallashuv va chegaralarning barham topish davri, axborot-kom­
munikatsiya texnologiyalari va internet asri, jahon maydoni hamda dunyo bozorida tobora kuchayib borayotgan 
raqobat asriga aylanib borayotganini isbotlab berishga hojat yo‘q”1.

Bunday sharoitda ta’limga yo‘naltirilayotgan investitsiyalar va qo‘shimcha resurslar hozirgi davrda 
demokratik modernizatsiya va yangilanish jarayonlarida belgilangan maqsadlarga erishishda eng muhim omil 
hisoblanadi. Bilimli va intellektual rivojlangan avlodni tarbiyalashni ustuvor yo‘nalish sifatida belgilagan davlat­
gina o‘z taraqqiyotini ta’minlay oladi.

1	 Karimov I.A. Yuksak ma’naviyat – yengilmas kuch. – T.: Ma’naviyat, 2008. – 176 b.

Shunday ekan, axborotlar oqimi kuchayib, ta’limda integratsiyalashuv jarayonlari takomillashayotgan 
hozirgi davrda yosh avlodning mantiqiy va badiiy tafakkurini rivojlantirish, mustaqil va ijodiy fikrlash qobiliyatini 
oshirish, zamonaviy ta’lim texnologiyalari, internet va media axborot uzatish vositalari, videoteknika hamda 
telekommunikatsiya imkoniyatlaridan samarali foydalanish orqali ta’limning sifati va samaradorligini ta’minlash 
dolzarb masalalardan hisoblanadi. Musiqa ta’limi yo‘nalishlarida bunday imkoniyatlardan oqilona foydalanish 
ta’lim tizimiga yaxlit yondashuvni ta’minlab, uni yanada qiziqarli va samarali qiladi.

Ta’lim sohasida integratsiyalashuv jarayonlari hamda ilg‘or innovatsion pedagogik texnologiyalarni qo‘llash 
ta’lim tizimining yangi, o‘ziga xos modellarini yaratishni talab etadi. Axborot-kommunikatsiya texnologiyalari, 
videoteknika va multimedia vositalaridan keng va samarali foydalanish bu jarayonning muhim sharti hisobla­
nadi. Respublikamiz milliy ta’lim tizimini modernizatsiya qilishning hozirgi bosqichi fundamental o‘zgarishlar va 
tizimli yondashuv bilan xarakterlanadi.

Shiddat bilan o‘zgarayotgan zamonaviy dunyoda yosh avlodni yuksak intellektual salohiyatga ega kadrlar 
etib tarbiyalash mas’uliyati o‘qituvchi va murabbiylar zimmasiga yuklatilgan. Shu bois, ular oldiga qo‘yilayotgan 
ijtimoiy talablar yuqori bo‘lib, ta’lim sifati va samaradorligini oshirish, barkamol va yuqori professional salohi­
yatga ega shaxslarni shakllantirish ustuvor vazifa sifatida namoyon bo‘ladi2.

Bunday oliyjanob maqsadlarga erishish uchun, avvalo, barcha bosqichdagi ta’lim muassasalari faoliyatiga 
jiddiy e’tibor qaratish, ta’limning texnik vositalari, xususan, multimedia vositalaridan samarali foydalanish zarur­
ligi tobora ayon bo‘lib borayotgani yaqqol sezilmoqda.

Multimedialashgan ko‘rsatuvlar va tasvirlar bilan ishlash kompetensiyasi media manbalardan zarur hamda 
badiiy jihatdan boyitilgan, rejissura asosida yaratilgan va montaj qilingan harakatli tasvirlardan kerakli ma’lumot 
hamda estetik ta’sirga ega axborotlarni qabul qilish, anglash va tushuntirish, shuningdek, badiiy-emotsional 
tasavvurlar hosil qilish imkonini beradi.

Ushbu jarayonning sifati va samaradorligi ko‘p jihatdan musiqa fani o‘qituvchisining kasbiy kompetentligi 
hamda pedagogik mahorati bilan belgilanadi. Kompetensiyaviy yondashuvga asoslangan ta’lim esa o‘quvchi­
larda egallangan bilim, ko‘nikma va malakalarni o‘z shaxsiy, kasbiy va ijtimoiy faoliyatida amaliy qo‘llay olish 
kompetensiyalarini shakllantirishga yo‘naltirilgan ta’limdir.

Media ta’lim o‘quvchilarning muayyan obraz va voqeliklarni, axborot xabarlarini ijodiy o‘zlashtirish, tahlil 
qilish va talqin etish, o‘zaro muloqot uchun mos ma’lumotlarni tanlash va o‘zlashtirishiga yordam beradi. 
Shuningdek, ularning axborot va bilim olish huquqini amalga oshirish imkoniyatini yaratadi. Bu nafaqat ta’lim 
oluvchilarning individual musiqiy rivojlanishiga ko‘maklashadi, balki ularning ijtimoiy faolligini ham oshiradi. Shu 
ma’noda mediata’lim o‘quvchilarning badiiy tafakkuri va dunyoqarashini rivojlantiradi, ularning mediakompeten­
tligi hamda media savodxonligi darajasining oshishida muhim omil hisoblanadi.

Bunday sharoitda ta’limga yo‘naltirilayotgan investitsiyalar va qo‘shimcha resurslar hozirgi davrda 
demokratik modernizatsiya va yangilanish jarayonlarida belgilangan maqsadlarga erishishda muhim omil 
hisoblanadi. Bilimli va intellektual rivojlangan avlodni tarbiyalashni ustuvor vazifa sifatida belgilagan davlatgina 
o‘z taraqqiyotini ta’minlay oladi3.

Bunday jamiyatning mazkur tizimidan faol foydalanuvchilardan biri, shubhasiz, o‘quvchilardir.
Ta’lim sohasidagi integratsiyalashuv va ilg‘or innovatsion pedagogik texnologiyalarni qo‘llashning uzoq 

muddatli ta’siri ta’lim tizimining yangi, o‘ziga xos modellarini yaratishni, axborot-kommunikatsiya va video­
teknika, shuningdek, multimedia vositalaridan keng va samarali foydalanishni taqozo etmoqda.

MAVZUGA OID ADABIYOTLAR SHARHI
Musiqa ta’limida multimedia vositalaridan foydalanish hamda o‘qituvchilarning kompetensiyaviy tayyorgar­

ligini shakllantirish masalasi ko‘plab olimlar tomonidan o‘rganilgan. Xususan, Islom Abdug‘aniyevich Karimov 
ta’lim tizimini modernizatsiya qilish va yosh avlodni har tomonlama rivojlantirishda axborot-kommunikatsiya 
texnologiyalarining o‘rni alohida ahamiyatga ega ekanligini ta’kidlaydi. Shuningdek, Shavkat Miromonovich 
Mirziyoyev tomonidan ilgari surilgan ta’limni rivojlantirishga qaratilgan strategik yondashuvlar zamonaviy peda­
gogik texnologiyalarni keng joriy etishni talab etadi.

Ilmiy adabiyotlarda mediata’lim tushunchasi o‘quvchilarning axborot bilan ishlash, uni tahlil qilish va baho­
lash ko‘nikmalarini rivojlantirishga xizmat qiluvchi muhim pedagogik yo‘nalish sifatida talqin etiladi. Xususan, 
E.I. Abdukarimova tadqiqotlarida bo‘lajak musiqa o‘qituvchilarini kasbiy faoliyatga tayyorlashda milliy musiqa 
merosi va zamonaviy texnologiyalar integratsiyasining samaradorligi asoslab berilgan. Muallif multimedia vosi­
talaridan foydalanish o‘quvchilarning ijodiy faolligini oshirish hamda darslarning samaradorligini ta’minlashda 
muhim omil ekanligini qayd etadi.

2	 Abdukarimova E.I. Texnologik loyihalash – musiqa mashg‘ulotlarida samarali ta’lim // Ilim ham jamiyet jurnali. – Nukus davlat peda­
gogika instituti, 2019.

3	 S. Fiyodarov, A.V. Navikova, A.A. Mediaobrazovanie v vedushchikh stranakh Zapada. – Taganrog: Izd-vo “Ko‘chma”, g‘oyasi S.N.

Xorijiy tadqiqotlarda ham multimedia texnologiyalarining ta’lim jarayoniga ta’siri keng yoritilgan bo‘lib, 
ular o‘quvchilarning vizual va audial qabul qilish imkoniyatlarini kengaytirishi, bilimlarni o‘zlashtirish darajasini 
oshirishi va mustaqil ta’lim ko‘nikmalarini rivojlantirishi bilan izohlanadi. Shu bilan birga, mediata’lim o‘quvchi­
larda tanqidiy fikrlash, axborotni saralash va undan samarali foydalanish kompetensiyalarini shakllantirishga 
xizmat qiladi.

Tahlillar shuni ko‘rsatadiki, mavjud tadqiqotlarda multimedia vositalarining afzalliklari keng yoritilgan 
bo‘lsa-da, aynan musiqa madaniyati darslarida o‘qituvchining kompetensiyaviy tayyorgarligini tizimli shakllan­
tirish masalasi yetarli darajada kompleks yondashuv asosida o‘rganilmagan. Mazkur maqola ana shu ilmiy 
bo‘shliqni qisman to‘ldirishga qaratilgan.

TADQIQOT METODOLOGIYASI
Mazkur tadqiqotda musiqa ta’limida multimedia vositalaridan foydalanish orqali o‘qituvchilarning kompe­

tensiyaviy tayyorgarligini shakllantirish jarayonini o‘rganish maqsad qilib qo‘yildi.
Tadqiqot jarayonida quyidagi ilmiy usullardan foydalanildi:

1.	 Nazariy tahlil usuli – mavjud ilmiy adabiyotlar, normativ-huquqiy hujjatlar va pedagogik manbalarni 
o‘rganish hamda umumlashtirish; 

2.	 Taqqoslash usuli – an’anaviy ta’lim va mediata’lim yondashuvlarini solishtirish orqali ularning afzallik va 
kamchiliklarini aniqlash; 

3.	 Tizimli yondashuv – musiqa ta’limida multimedia vositalaridan foydalanish jarayonini yaxlit tizim sifatida 
tahlil qilish; 

4.	 Pedagogik kuzatuv – o‘quv jarayonida multimedia vositalarining qo‘llanilish holatini o‘rganish; 
5.	 Modellashtirish usuli – multimedia asosida kompetensiyani shakllantirish modelini ishlab chiqish (1-jadval 

asosida). 

Tadqiqot obyekti sifatida umumta’lim maktablarida musiqa madaniyati darslari, predmet sifatida esa multi­
media vositalari asosida o‘qituvchining kompetensiyaviy tayyorgarligi jarayoni tanlandi.

Tadqiqotning ilmiy yangiligi shundan iboratki, unda musiqa ta’limida multimedia vositalaridan foydala­
nish orqali o‘qituvchilarning kasbiy kompetensiyalarini rivojlantirishga yo‘naltirilgan integrativ model taklif etildi 
hamda uning amaliy ahamiyati asoslab berildi.

TAHLIL VA NATIJALAR
Bugungi kunda yoshlarimiz dunyo ta’lim standartlariga to‘laqonli javob bera oladigan, butun dunyo yoshlari 

bilan bilim, ko‘nikma va malakalari hamda kasbiy kompetensiyaviy tayyorgarligi jihatidan teng bo‘lishi lozim. 
Bunda musiqa o‘qituvchilarining o‘rni beqiyos hisoblanadi.

Musiqa ta’limida media ta’limni multimedia shaklida tashkil etish jarayoni quyidagi jadval ko‘rinishida 
bo‘lishi mumkin (1-jadval).

Umumta’lim va mediata’limda axborotlar bilan ishlash kompetentligini shakllantirish jarayonining 
hayotiy tahlili

Umumta’limda:
•	 didaktik materiallar va ularni o‘rganish metodlarini, asosan, o‘qituvchi belgilaydi; 

•	 ta’limiy-tarbiyaviy hamda rivojlantiruvchi maqsadlar mavzu mazmunidan kelib chiqib aniqlanadi; 

•	 ta’lim berish jarayoni tizimli ravishda amalga oshiriladi; 

•	 didaktik materiallarning o‘zaro uzviylikda berilishi, avvaldan mavjud bilim, ko‘nikma va malakalarni mustah­
kamlash bilan chegaralanadi; 

•	 o‘rganiladigan bilimlar muayyan tizim asosida bayon etiladi; 

•	 tayyor namunaga asoslangan materiallardan keng foydalaniladi. 

Mediata’limda:
•	 o‘rganilayotgan mavzu yuzasidan asosiy g‘oya o‘qituvchi tomonidan beriladi, biroq material mazmunini 

boyitish ta’lim oluvchilar bilan hamkorlikda amalga oshiriladi; 

•	 ta’lim jarayonida o‘quvchilarning ijodiy faolligi natijasida yangi g‘oyalar va yondashuvlar yuzaga keladi; 

•	 didaktik materiallar o‘quvchilarda axborotni qabul qilish va tahlil etishda ijodiy yondashuvni shakllantirishga 
xizmat qiladi; 

•	 “o‘qituvchi–o‘quvchi” munosabatlari bilan bir qatorda “o‘quvchi–o‘quvchi” hamkorligiga ham keng o‘rin 
beriladi; 

•	 muammoli ta’lim yondashuvi muhim ahamiyat kasb etadi. 

1-jadval: Musiqa ta’limida multimedia asosida kompetensiyani shakllantirish modeli

Mediata’limda o‘quvchilarning bilimlarni o‘zlashtirish bosqichlari:
•	 axborotni qabul qilish va unga ta’sir etuvchi omillarni anglash; 

•	 zarur unsurlar, manbalar va vositalarning mavjudligini aniqlash, foydali hamda zararli axborotga nisbatan 
immunitetni shakllantirish; 

•	 ma’lumot va axborot mazmunini tushunish, ularni bilim sifatida o‘zlashtirish, chuqurlashtirish va tizimlash­
tirish; 

•	 muammo va vaziyatlarning yechimiga doir amaliy ko‘nikmalarni egallash, turli vaziyatlarni tahlil qilish; 

•	 turli media va multimedia manbalardan mustaqil va samarali foydalanish, axborotni tahlil qilish hamda uni 
amaliyotga joriy etish. 

Egallangan bilimlarni real hayot bilan bog‘lash, muammolarni hal etish, vaziyatlarga turlicha baho berish va 
ilmiy farazlar ilgari surish o‘quvchilardan ijodkorlikni talab etadi.

Multimediali ta’lim jarayonida ijodiy yondashuvni shakllantiruvchi omillar

Shaxsning individual xususiyatlari:
•	 noodatiy va noaniq vaziyatlarni baholay olish, mediaga moslashuvchanlik; 

•	 muammoli holatlarga g‘ayrioddiy yechim topa olish; 

•	 fikrlarning turli variantlarda ifodalanishi; 

•	 ijodiy fikrlashni erkin namoyon eta olish. 

Ijodkorlik muhiti:
•	 ijodiy yondashuvni qo‘llab-quvvatlovchi muhit va shart-sharoitlarning mavjudligi; 

•	 o‘quvchilarda qiziqish uyg‘otuvchi va ijodiy faollikni rag‘batlantiruvchi ta’sirlar (stimul)ning yaratilishi; 

•	 taqdim etilayotgan tasviriy va media axborotlarni tahlil qilish hamda ularga ijodiy yondashish imkoniyatla­
rining kengayishi. 

XULOSA VA TAKLIFLAR
Davlat ta’lim standartlari talablarini amaliyotga joriy etish va uni umumta’lim maktablari hamda boshqa ta’lim 

muassasalarida zamonaviy talablar asosida tashkil etish muhim ahamiyatga ega. Multimediaga asoslangan 
ta’limni samarali yo‘lga qo‘yish orqali o‘quvchilarning mustaqil o‘quv faoliyati rivojlanadi, turli media axborot­
lardan foydalanish va ularga ijodiy yondashish ko‘nikmalari shakllanadi. Bu esa o‘quvchilarda zarur bilim va 
ma’lumotlarni egallash, ularni tahlil qilish hamda amaliyotga tatbiq etish kompetentligini rivojlantirishga xizmat 
qiladi.

Shuningdek, multimedia texnologiyalarini ta’lim jarayoniga tizimli joriy etish o‘qituvchilarning kasbiy maho­
ratini oshirish, darslarning interfaolligini kuchaytirish hamda o‘quvchilarning darsga bo‘lgan qiziqishini yanada 
orttirishga xizmat qiladi. Natijada ta’lim jarayonida o‘qituvchi va o‘quvchi o‘rtasida samarali hamkorlik muhiti 
shakllanib, bilimlarni o‘zlashtirish darajasi oshadi va ta’limning umumiy sifati yuksaladi.

Foydalanilgan adabiyotlar ro‘yxati:
1.	 Karimov I.A. Yuksak ma’naviyat – yengilmas kuch. – T.: Ma’naviyat, 2008. – 176 b. 
2.	 Mirziyoyev Sh.M. Buyuk kelajagimizni mard va olijanob xalqimiz bilan birga quramiz. – T.: O‘zbekiston, 2017. – 488 b. 
3.	 Umumta’lim maktablarida musiqa ta’limi va tarbiyasi konsepsiyasi. – T.: XTB, 1995-y. 
4.	 Umumiy o‘rta ta’limning Davlat ta’lim standarti va o‘quv dasturi. – T.: Ta’lim taraqqiyoti, 1999-y., 6–7-maxsus sonlar. 
5.	 Abdukarimova E.I. Preparation of future music teachers for their professional activities through Uzbek classical music 

// European Journal of Research and Reflection in Education Sciences. – 2019. – Vol. 7, No. 6. – ISSN: 2056–5852. 
– www.scopus.com 

6.	 Abdukarimova E.I. Texnologik loyihalash – musiqa mashg‘ulotlarida samarali ta’lim // Ilim ham jamiyet jurnali. – Nukus 
davlat pedagogika instituti, 2019. – 1-son. – B. 61–63. 

7.	 Abdukarimova E.I. Oliy pedagogik ta’limda bo‘lajak musiqa o‘qituvchilarini mumtoz musiqa vositasida amaliy faoliyatga 
tayyorlash tizimini takomillashtirish // Xalq ta’limi jurnali. – T., 2021. – № 3. – B. 82–84. 

8.	 https://art.jspi.uz/index.php/art/article/view/3541/2454 
9.	 https://art.jspi.uz/index.php/art/article/view/288 
10.	 https://art.jspi.uz/index.php/art/article/view/1660

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

